
»Sagai M uittalægje« boatta guovte gærde juokke manosŧ, la s  ja  lõad  bæive, ja  maksa ovta 

kruvna ja  20 øra jakkođagast — 60 øra jakkebælest. Blađđe m atta  đinggujuvvut juokke poas- 
tarappe bokte. Dieđetusak m aksek 5 øra rana._________________________

Sad jakkodak.

Guovddagæino boacoæigadak leg- 
je coagganam coakkai 29ad ja 31ad 
december 1907 ja 9ađ april 1908.

Arvvaladdam vuolde læi:
I. Amttnanne Urby arvvalus juok- 

ket fast gæsse boacoguottomsajid Ga- 
rasjoga ja Guovddagæino Sami gaski.

II. Boaco-lagai divodæbme ja guo- 
ratallam, daid lagaid, tnak guskek Sa- 
meædnam amta bagje-Samidi.

Ovtamielalagat valljijuvvui ord- 
førar Saltvik doailat dam coaggalmasa. 
Lensmanne Pleym læi maiđai siste.

A§e nr. 1 harrai servvujuvvui 
ovtamielalagat daggar arvvalussi:

Amtamanne juokkem-arvvalusast 
læ dat jurđa, atte valddet Guovdda- 
gæino Samin Garagjoga Samidi obba 
Gerriknjarga ja nuorttaoase Yuorje- 
njargast, mi dal 1892 juokkem mielde 
gulla Guovđđagæino Samidi. Đasto 
sadda amtamanne arvvalusa rnielde 
nuorttaragje madabæld Vuorjenjarga 
maiđai sirddujuvvut mælgad oarjas, 
gosi rnietta nu gukkas go ragje manna.

Amtamanne ouddanbukta dam:
1. Atte go ollo Guovddagceino Sa- 

mek boccuidæsekguim mai]eb aiggai 
læk sirddam Garasjoga bællai, de læ 
gæsseguottombaike Gara§joga Sarnidi 
gaddarn bære gargge.

2. Dak Samek, guđek Guovdda- 
gæinost læk sirddam Gara§jokki, læk 
bivddam love oaggot adnet sin oudda- 
la§ gæsse-guottornbaikidæsek Gerrik- 
njargast.

8. Dam arvvaluvvum ragjerievda- 
dæme bokte bessek Garasjoga Samek 
sin gæsse-guottomsajidi Vuorjenjarggi 
ja Magarægjoi, nuft atte si æi darba§ 
m annat boacoæloinæsek Guovddagæi- 
no ædnami bagjel.

Mi æp arvved, moft daggar arv- 
valus læ ouddanboattam. Dat fertte 
vissasi boattet dast, atte æi dieđe, 
moft dat læ, đaihe læ værrot gullam.

Dam oaivvela aiggop mi dast 
vuollelest gæccalet vuođđodet.

Go dat ouddandollujuvvu, atte 
Garasjoga Sami gæsseguottomsagje læ 
bære gargge, de dat i doala dæivaid 
Garasjoga Sami ja æra oapes olbmui 
muittalusa mielde.

Sami sarđneolmai Bertrand Nil- 
sendæ  muittalam,^ptte Corgasnjargast 
nuortabæld Lagesvuona læk ollo guot- 
tomsajek, gost Buolmag Samek æi læk 
boccuidæsekguim. Mi diettep, atte daina 
stuoreb njargain Vuorjenjargast lavvi- 
jegje ouddal 1892 gidda 5 stuoremus 
boacoæigadak guođotet gæsseg. Mutto 
dal læ gæsseg dusse okta Garasjok 
dallo gudege njargast dobbe. Æ reb 
dam læ Vuorjenjargast Garasjoga bæl- 
de guokta njarga, mak æva adnujuv- 
vu gæsseg, namalassi Stuoranjargga ja 
Stiggonjargga goabbabæld Garasjoga.

Dassaci go dak njargak devddu- 
juvvujek, de læ dobl)e sagje — ja 
vel buorre sagjege — Garasjoga Sa- 
mi boccuidi.

Statistika — logovalddem — mielde 
legje Garasjogast dam jage 1900 
15600 boccu, ja Guovddagæiuost 
33100, Moft lokko dal lægga Garas- 
jogast, dam mi æp đieđe; mutto go 
Iokkujuvvui, de oidnui, atte Guovdda- 
gæinost dal læk 50600 boceu — okti- 
buok stuorrak ja smavvak. — Njællja 
danen valljijuvvum olbma, guđek læk 
dam ccjaggalmasast, læk logo valddam, 
ouddalgo dak asek arvvalađđam vuol- 
lai valddujuvvujegje, —

Mi darba§ep daid gæsse-guottom- 
sajid, mak mist dal loek, ja vela æmbo.

De læi Gerriknjarga harrai.
Min mielast orro, dat læi miha arteg,

atte okta ohnai sirdda ovta gieldast 
nnbbai, de i duâse son ja su ælio sir- 
de, mutto maidai dak guottomsajek, 
maid son læ adnam, galggek cuovvot 
mielde. Æ i Guovddagæino Samek goit 
namatam dam birra maidege, go bivd- 
de ja oggu love sirddet Garasjoga 
bællai, atte gu'ottomsajek galgge cuov- 
vot mielde, go si sirđđe Garasjokki. 
Jos nuft galgga saddat, de guoska dat 
Guovddagæino vuoiggađvuođaidi. De 
dat dalle sadda nnft, atŧe go Guovd- 
dagæino Samin ain soames sirdda 
Garasjoga bællai, de ragje GaraSjoga 
ja Guovdđagæino gaskast sirda§a cem- 
bo ja æmbö oarjebuidi — oanekagat 
celkkum: Guovddagæidno njillujuvvu
Garasjogast. Vuostas lavkke dam guvl- 
lui valddui 1892. Dalle valddujuvvui 
Guovddagæino Samin erit stuora gap- 
palak Vuorjenjargast Garasjoga Sami- 
di. Dalges galgga buok dat stuora 
Gerriknjargga, gost læ sagje bagjei 
4000 boccui, euovvot mielde, ja dat 
læ arteg, atte go moadde rigges boaco- 
æigada dabe læk sirddam Garasjoga 
bællai, gost galggek læt buoreb guot- 
tomsajek, de ribinek si bivddet oaggot 
love adnet sin boares guottomsajidæ- 
sek, ja de mieđetesgottujuvvu sin bivd- 
demi, mi migjidi gadda vahagen.

Goalmadassi læi datge arvvalus 
— ain migjiđi hægjo —  atte ravastet 
Garaäjoga Samidi jottemgæino Vuor- 
jenjarggi ja Magerægjoi. Æ p  mi læk 
nu calmetæmek, atte mi æp oaine, 
atte mi dam gæceld massep stuoreb 
gappalaga Vuorjenjargast ja buorre 
guottomsaje ja miu aidno manataŧte 
jottemgæino Jesjavre rajest gidda v u o  
las Vuorjenjarggi. Jos ragje galgga 
bigjut amtmanne arvvalusa mielde, de 
sađda min jottemgæidno mannat bag- 
jel alla cæggos varid, gost boalddamu§ 
i gavdnu. Dat galgga maidai nama-

tuvvut, atte JeSjavre ja Vuorjenjarga 
gaskast, dam vidudagast, mi amta- 
manue arvvalusa mielde galgga boat- 
tet Garašjoga vuollai, dam viduda- 
gast læk manga Guovddagæino bagje- 
sida ferttim ælo§tet, dassaci go Garas- 
joga Samek, guđek lovetaga legje 
Gerriknjargast, gaidde dobbe erit. —

Sæmmast aiggop mi maidai na- 
ma.tet, atte ge soames min jotte-Samin 
1892 juokkem maijijel adnegotte sin 
boares guottomsajidæsek, de sakotalle 
si đamditi. Mutto æp mi læk gullam, 
atte Garasjoga Samek, guđek læk guo- 
đotam Gerriknjargast, læk sakotallam, 
vaiko eisevaldck gal burist dittek dam.

Mi aiggop dast gæcađet visubut 
min jecaidæmek guottomsajiđ ja min 
dilalasvuođaid.

Dat læ gal đuotta, atte manga 
Guovdđagæino Sabmela3a læk sirddam 
Garasjoga bællai; mutŧo dam sagjai 

g læk fast manga Garasando Same Ruo- 
ŧast boattain Guovddageidnoi. Mi aig- 
gop fast namatet, atte Guovđdagæino 
gieldast laik bagjel 50000 boccu. Mut- 
tomak Guovddagæino jotte-Samin gal 
ælo§tek gæsseg Tromsa amtaot — ar- 
vo mielde 1900 boccu; mutto ain bac- 
cek 30000 boccu, maidi galgga læt gæs- 
se-guottomsagje Oarje-Sameædnamest.

T.romsa amta bælest læ manga 
gærde gaibbeduvvurn, atte æi nu æd- 
nag boccuk Guovddagæinost galgasi 
boattet dokko gæsseg. Dobbe læ arv- 
valusa vuolde oaggot gilddosa, man 
gæceld Guovddagæino Samek æi sat 
oago adnet dobbe sin boares guottom- 
sajidæsek.

Dilalasvuotta ædnag Oarje-Sami- 
di læ saddaiu nu gierddamættosen 
Tromsa amtast, atte dak dal guđđek 
daid gæsse-guottomsajid dobbe ja sird- 
dok nuortas guvllui. Sist læk golbma 
dinga valljast: Makset stuora sakoid
Tromsa amtast juokke jage, go dat i 
dobbe læk sin gattamest daihe orrot 
boccuidæsekguim bagjen duoddarest 
gæsseg; mutto de nokkek jækkalak, i 
bace dalvvai mikkege. Daihe si fert- 
tijek sirddet nuortas guvllui, gost sin 
grannak buorre mielast suvvek sigjidi 
saje. Si læk dam dakkam. Dibma 
juo sirdde moanak Samek nuortas 
guvllui, ja ænekub bottek đal sin ma- 
ijest, Mutto de læ dat dalle arvvedæ- 
mesŧ, atte Guovddageinolagai nuorttaj 

. gæsse-guottoinsajek æi galgasi garge-i 
duvvut, mutto baica videduvvut.

Damditi ferttep mi duođa bælest

vuostalastet đam, atte ragje Guovdda- 
gæino ja Garasjoga gæsse-guottorasaji 
gaski bigjujuvvu nuft, moft hr. amta- 
manne læ arvvalam.

Dam sagjai doallap ini duođai 
gidda dam ragjearvvalusast, maid mi, 
boacoæigadak ouddanbuvtimek las ap- 
ril 1905, go mi đain birra animek 
arvvalusa oudeb Sameædnam amta- 
mannin. Dam min ragje-arvvalusa 
bokte goit muttoin muddoi buorran 
min guođotam-dilalaš'vuotta, ja dat 
gaibbadus, mi mist doluš mailrne aige 
rajest læi Vuorjenjarga oaggot, dutta- 
duvvu. Dat gaibl>adus læ sagga vuoig- 
gadæbbo ja æmbo darbašlaš go dat, 
maid Garašjoga Samek dal ouddan- 
doilek.

Min ragjearvvalus cuogja naft:
Ragje bigju Gapovuona bađast

madas Gapovuona joga mielde, dast
fast Garde.varrai, dast Raksevarrai,
clast Skaiddejokmokkai, dast Skaidde- 
joga mielde Skaiddejavrrai, dast Spak- 
ko-oaivvai, dast Lektojavre rasta Lek- 
tojokki, ja dasto darn joga mielde
gidda dassaci go dat boatta okti Rav- 
dašjogain, đasto Ravdašjoga mielde 
Ravdašjavrrai, dasto dam guokta Rav- 
dašjavre gadde Vuomegiellasi, đast 
Gæsadakjavrrai ja dast Ješjavrrai.

Dat ragje læ gosi njuolggad, ja 
đaggar raje bokte jukkujuvvu Vuorje- 
njargga guovte mælgad ovta sturro.saš 
oassai, ja ragje šadda vuogas, duod- 
dari mielde.

Hr. amtamanne bivddujuvvu oud- 
danbigjat dain aše boatte Sameæduarn 
amtadiggai, dannego mi jakkep, atte 
dat asše guoska ænaš kommunaidi.

Ašse nr. II.
Boacoadnem ja bagje-Sami birra 

Sameædnamest arvvaluvvui ovtaruie- 
lalagat naft:

Dat Soaggalmas særvva dasa, 
maid Sameædnam amtadigge arvvali 
dam birra dam jage  1905, aše nr. 49 
arvvaladdadedin, ja dat særvva mai- 
dai dam arvvalussi, maiđ bagje-Samek 
ovta coaggalmasast sæmma jage  oud- 
dandolle. Dat coaggalmas bivdda, at- 
te eisevaldi bælest jottelæbbot doaima- 
tuvvu laka boacoadnem ja boaco-Sami 
birra Sameædnamest. Dak đalas mær- 
radusak, njuolgadusak ja plakatak ber- 
rijek gæcaduvvut, d ivuduvvut, ja 5og- 
gujuvvut đaggar olbmain Sameædna- 
mest, gæk læk oappasak daid dilalaš- 
vuođaidi, ja gæk dattuk gatŧeŧ bagje- 
Sami boares vuoiggadvuođaid ja Sa-

m eædnam aigalaš buorre dile, mi min 
addijume mielde arvadrak vuolgga 
đast, atte boacoadnem i dakkujuvvu 
vægjemættosen, mutto ouddan, væke- 
tuvvu, dannego daggo bokte, ja aive- 
fal daggo bokte sattek olbmuk adnet 
avke Saineædnam stuora duoddarin.

Coaggalmas loapatuvvui.
38 boaco-Same calle dam arvva- 

læme vuollai.
L. P. Saltvik.

Goayes fealiadakke.
Son hc Norgast erit.

Maihne avisain læ dain mai ma- 
nost mannarn dat saka, atte okta nis- 
son Laportest Amerikast læ soaigos 
lakai sorbmim olbinuid, valddam sin 
ruđaid ja dasto roggam sin æduam 
vuollai. Dam nisson namrna læ Belle 
Gunness. Son læ riegadam Troande- 
mest, ja sirdi Amerikai, gost son al- 
gost læi biganieiddan. Dasto læ son 
læmaš dobbe naittusest guovte gærcle. 
Dat varotuvvu, atte son lce sorbmitn 
su boadnjas guovto. Dasto lavvi son 
clieđetet avisain, atte okta nuora nis- 
son halidi šaddat oapesen muttom olb- 
main, ja jos nuft heivve, suina nait- 
talet. Ja  go soames olmai bođi su 
lusa, de sorbtni Belle Gunness siu ja 
valdi sin ruđaid. Belle Gunnessast læ 
stuora ædnam. Dast gieskad buli su 
orromviesso. Ja de dal læk boattam 
bajas su bahadagok. 16 lika juo læk 
bajasroggum Belle Gunness gieddes’t..

Dam i dieđe oktage, lægo Belle 
ješ duššam, go viesso buli, vai lægo 
son erit gargedam. Eisevaldek1 poli- 
tiak Amenkast occek dam goaves nis- 
sona. 3600 kruvna læ loppeduvvum 
dasa, gi su gavdna ja gidda oaggo. 
Politiak gal jakkek, atte Belle Gun- 
ness ain læ hægast, mutto or.ro cik- 
kosest.

Frigjagavppe (lailie
jotte-gavpalagai gavpašæbme.

§ 22 dam oåđa gavppela.gast, inr 
bođi fabmoi l a s  juli 1907, niærreday 
atte frigjagavppe gilddujuvvu Ŋorgasŧ. 
Dušše Nordlanda, Trornsa ja Satn.e- 
ædnam amtast satta gonagas addeŧ io- 
ve frigjagavpasæbmai, jos amtadigge 
daina amtain đam sitta. u-

Dat i læk nufŧ arvve^æmesŧ, atte 
đat ođđa gavppelaka gieldda buok la- 
_ga§ gavpašæme. Manga lagas galvo 
gavpašæbine læ ain frigja mietta Nor- 
ga, ouddarnærka diti: potetosak, mu6_



rak, barkkekættes nakek, bierggogalv- 
vo, guollegalvvo, vuogja, vuosta ja 
laibek.

Æ reb daid læk ain frigja: dolla- 
saggek, saibbo, pennak, bapirgalvvo, 
parafina, koalak, go dak vuvddujuv- 
vujek smavvaset diska bagjel. Maidai 
oaraiđ, vadnasid ja bivddosid læ lop- 
pe vuovddet.

Dat frigjagavpasæbme, maid go- 
nagas amtadigge bivddem mielđe satta 
suovvat, guoska æra galvoidi. Dat læ 
ouddamærka diti daggar galvvo: Gar- 
ves olgoldas-biktasak ja skuovak, mar- 
garin, hermetik, duppat ja æra borra* 
musgalvvo. Æ i dađdeke 0330 jotte- 
gavpalagak love vuovddet golle- ja 
silbbagalvo, koartaid, lommagirjid ja 
dalkkasid.

Go dat ođđa gavppelaka læ gavd- 
uam  đam darbaslaggan, atte dam 
golma davemus amtain dat asse bigju 
amtadigge halddoi, de læ dat dai stuo- 
ra bivddosaji điti, gosa ollo fiskarak 
coagganek, ja go dobbe læ dusse okta 
gavppeolmai, de saddek fiskarak farga 
vuorradussi, go son i suite galvo, dai- 
he gavppeolmai satta, go okto bæssa 
rađđet, bigjat galvvoses hæbotes alla 
hadde.

Sameædnam amtanmnne Urby 
aiggo boatte amtadiggai ouddanbig- 
ja t dam arvvalusa: Amtadigge arv-
vai, atte jottegavpasæbme gavppeiaga 
§ 22 inielde ovta gaski suvvujuvvu 
Sameædnam amtast, ja  atte daggar 
gavpalagak maksek gavppeværo golb- 
ma ja.ge gavpagæme oudast 25 kruv- 
na rajest 100 kruvna ragjai.

Sameædnain amtamanne sitta 
frigjagavpasæme Sameædnain amtast, 
ja dat læ doaivvomest, atte dat arvva- 
lus manna cađa amtadiggest.

Nordlanda amtađigge læ særv- 
vam daggar arvvalussi, atte frigjagav- 
pasæbme suvvujuvvu Nordianda am- 
ŧast. 12 stemma legje dobbe dam 
arvvaiusa vuostai.

Nuftgo min lokkek dast gullek,- 
de i læk gieldos dam ođđa gavppela- 
gast jura uu garas, ige mana nu guk- 
kas, go okta sisasaddijægje nubbe sa- 
jest dam nummarest baiia.

Gædgecađak (koalak) 
halbbuk dal.
f. s

Frankrika præsidenta
boatta juli mano ioapast oappaladdat 
Kristiania.

Skoganvare duođarstobo-orro
læ bivddam oaggot aide rakadet birra 
ovta gieddegappalaga, gost jotti hæ- 
stak guttok. Dasa læk dal bevilgijuv- 
vum 400 kruvna.

Kistranda kommune
læ bivddam ja 0330111 dal nuft lage- 
duvvut, atte dat i darbas makset ræn- 
to daihe maksegoattet ruoktot dam 
3000 kruvna loana golma jakkai.

Lagmannen
Bauman sagjai, gi jami dast dalvveg, 
J.æ dal namatuvvum stata-advokata 
Rivertz.

Girjecalii stipendiak.
Stuoradigge stipendiakomite arvval, 
atte Matti Aikio’i addujuvvu dagjag 
500 kruvnasas stipendia.

Yehaš frigjagavpe birra.
(Sisasađdij uvvum)

Jos mon muitam, de oidnui man- 
nam gæse »S. M.« alde stuoradigge-
olbma Saba cala, mast son almoti, at- 
te frigjagavppe læ gilddum Norgast 
erit, aido »avkrogast« (Sameædnamest) 
vel læ loppe adnet daggar gavpe, mut- 
to læ hænggamen dam jage  amtadig- 
ge haldost, nuft atte jos amtadigge 
gieldda en t  daihe datto ain bisotet 
frigjagavpe, de dat dalle ain bisso su 
boares famostes.

Juokkeha§ dam vissa dietta, atte 
dak læk gavppeolbmak, guđek dam 
ala læk barggam ædnag jagid, cala- 
sæme bokte gaskanæsek ogguk vuost 
oktavutti; dasto læk si addam for.sla- 
gaid (arvvalusaid) stuoradiggai, oaggot 
rievdadet boares gavppelaga, ja fast 
ođđa lagain erit gielddet dam vahag- 
la§ »frigjagavpe.«

Mutto de læ jæralmas, man rag- 
jai. Jogo gidda dam ragjai, atte i 
must ige dust læk æmbo loppe vuovd- 
det nubbe bondi daihe fiskari maide- 
gen, nuftgo faccabara, gamabara, ullo- 
marke, ja gi dietta, vel i vuoššam- 
guolege.

Mon gal dafhostam im bala, atte 
dak olbmak læk sæstam min damge 
dafhost, mutto fal gar |3odam  dam 
maijemuggi; dastgo 'da t min gavppe 
satta celkkut frigjagavppen. mon ja 
don vissa dam rajest ferttijedne vuovd- 
det galvo gavppeolmai; ja fast, inaid 
darbašak, sisaoastet, de fal mana đarn 
buorre gavppeolbma lusa, ja de gal 
vissa maidai læ nokkam Lase Piera

ja Rivggo Sivar boacocora, ja  raiddo 
ostum.

Mu mielast gal orro vahagen, 
jos frigjagavppe šadda erit gilddut, 
manditi buok Sameædnam gieldain 
ordførarak garraset galgašegje ravvi- 
juvvut ain bisotet min frigjagavpe.

s.

Ratsba donge buoreb soganama.
(Siöasaddijuvvum.)

Bivdatn saje »Sa.gai Muittalægjest.«
Mi, Samek, lavvip læt davja juv- 

dok soganammi daihe gorggoi, jos
dat i læk cabbes ige alla sogast.

Nuftgo mi diettep, atte . ouddal 
læmaš mist Same skuvlaolbmak. Maid- 
nas bokte gullujuvvu, atte læmaš
Stuoravuonast okta skuvlaolmai, gæu 
namma læi Per Iversen Banna, nuft- 
go Samek su gocudegje Bana Pieran. 
Dat læi miha arvostadnujuvvum ol- 
mai, ja maidai buok su vieljak ja 
fuolkek legje arvostadnujuvvum.

Bana Pierast læi viellja, gæn
namma læi Nilas; son goccujuvvui Sa- 
min Banna Nilasen. Son læi iniha 
javalaš dalobuoige ja allaget arvost- 
adnujuvvum Sami gaskast. Sust 1 
læm oktage manna.

Dat Banna Nilas læi valdđam 
aldsesis ovta biebmobarne, ja dat gal- 
gai læm makka dam hiva Balk-sogast. 
Biebmobardne, Nilas, šaddai olmajen, 
ja  læi 0330111 burid addalda^aid Ib- 
melest, namalassi jierme, ja son læi 
miha oapalaš ja gieđalas dujidi; mut- 
to muđoi allamielalaš. Nilasa vanhe- 
mak legje gæfhes laganak, ja damditi 
i likom Nilas dam su rivtes soganam- 
masis Balki, ja læi vela muđoi fuo- 
nes arvostadnujuvvum.

Biebmobardne, Nilas, læmaš vis- 
sa mangi irddoimielast dai olmuš rie- 
voi ala, guđek læk bæggotam dam su 
rivtes soganama Balk, dainago Balk 
soganamma læi sudnji dego mirko; 
mutto dal agja, Nilas, go gulla dam 
arvostadnujuvvum soganama Banna, 
dalle dat agja rampaštalla, borgotalla 
cigaraid ja  skoavled hærraiguim.

Okta olmai.

Nuorra fangga.
(Sisasaddi j u v vu m.)

Jođidedinam Garašjogast oiđnim 
mon imašlaš oaino, go okta oarbes 
manna, arvo mielde njællja ja.ge boa- 
res, læi cadnum gidda sænggastolppoi 
baddin, gieđa vuole ja  bagjel oalge;



inanna rieppo fertti cokkat dast latte 
alde.

Mana acce læi jabmam moadde 
jage dastouddal; mana >rakis« ædne 
gal læi ællemen, ja læi naittalam fast 
ærain, mntto nuftgo mon dovđđim, i 
orrom adnemen manenge vikken ođđa 
vuonegalggo gævatusa rnana vuostai. 
Dak legje bagjeolbmuk.

Dat læ mælgad imas, go Garas- 
joga angeris olböiuk ja dcervasvuođa* 
kommigona æi galga læt fuobmam 
dam vierromættom gævatusa dam oar- 
bes manna rievo vuostai.

s.

Bajascuvggitus.
Jos okta olmuscærdda galgga oud- 

danet aigalas d i l la i, .de læ  dat darbas- 
las, atte dat læ bajascuvggijuvvutn, 
atte dat dietta ja satta færa tnaid. 
Ællem dabe ædnam alde satta værd- 
deduvvut gilvoviekkamin. Dat olmus, 
gutte i visa daihe i nagad, son i biđe 
æraiguim. Son baeca maijabællai, ja 
son i olle siskabællai raje.

Jos dat ucca Same olmus5ærda§ 
galgga bissot æra stuoreb olmuscærdai 
baldast ja i. njillujuvvut daina, de læ 
dat aiuos darbaSlas, atte dast læ nu 
stuora bajaseuvggitus, atte dat satte- 
goatta gilvotallat æra olmusöærdai-
guim, ja atte dat ađna gielas ja van* 
hemi æra vuoirjalas arbe aimoin ja 
vuorkast.

Dacak celkkek, atte i Same sok- 
ka sate bissot, dainago sist i læk lii-
storia. Mutto gavdnugo ædnam alde
oktage olmuscærdda, gæn historia læ 
algotaga? Sami olmuscærdda satta 
maidai oaggot historia, jos dast dat i 
læk. Moadđe cuođe jage  ovta olmus- 
soga ællemest læ duäse oanekas bod- 
do. Dat læ đuotta, atte Samin æi læk 
læmas nu arjalai ouddavanhemak,
nuftgo Daöain, caccerievvarak, (vikin- 
gak) guđek stajedegje æra ædnamin, 
ja legje nu vaimotes goavek, atte si 
balkko vel smavva manaige aibmoi ja 
dustu daid miekkenjunnai. Mutto læ- 
gobai hal dat nu stuora gudne ovta 
olmuSSerddi, go dast læ læmas daggar 
ouđdavanhemak? Mist Samin æi læk 
læmaâ daggar ouddavanhemak, mutto 
mi adnep dam gudnen, go min oud- 
davanhemak læk læmaâ rafhalagak ja 
æi goaves varragolgatusain ja olmu§- 
soarddemin duolvvadam sin sogasek 
nama. _

Bi aigoš væketet?
Diakon Nilsen læ sadđim Hain- 

merfest avisaidi cuovvovas bitta:
>Gæsseg 1906 §adđai okta ram- 

be olmus, gæst legje juolgek labma- 
šuvvam, Karolina Pedersen Dyfjorast, 
vuolgatuvvut rambbe olbmui skuvli 
Kristianiai, vai son oapasi dam mađe, 
atte æleta jecas. Son læ dal oappain 
gođđet, væddelittid rakadet j. n. v. Son 
galgga maidai oappat æraidige oapatet 
daid dujid, nuft atte son satta doallat 
giettaduogjeskuvlaid, go son boatta 
ruoktot Sameædnami.

Dal darbasuvvu arvo mielde 250 
kruvna, vai son oaggo aldsesis »væva- 
stuoloid,« ja æra duogjebierggasid ja 
biktasid ja ruđa makset oapo oudast 
las  oktober 1907 rajest, go đat, mi 
læi coggujuvvum, i olle. Mon aigom 
daggo bokte bivddet sudnji væke.

Muttom rambbeskuvla oudast- 
Suoggoin Kristianiast calla Karolina 
birra nafŧ: »Karolina læ okta daina,
gæn angervuotta ja bargolasvuotta læ 
buorre dakkadus, atte suina burist 
manna, ja dat læ havske væketet su.« 
Dast gnllujuvvu, atte son læ đokka- 
las darbasægje.

Jos gartas æmbo go Karoliua 
darbas, de aigom mon bivddet love 
daid ruđaiguim oaggot væketet æra 
rambbe olbmuiđ Finmarkost. Mon gi- 
tam, jos oktage munji daggar rambid 
dieđeta.

Adđid narmnalista ja  rekeg galg- 
ga ođđajage aige addujuvvut diette- 
vassi daina Sameædnam avisain, mak 
sisavalddek dam.

p. t. Finkongkæilost 30. april 1908 
Gudnebalolasvuođain 

Bertranđ M. Nilsen 
diakon 

adr. Kistrand.

Baikkeolbinak.
(Sisasaddijuvvum.)

Æ i daide gal læk galles oarje 
baikkeolbmain, gæk sattek dievvaset 
jurdaset, moft ovta oasest baikkeolb- 
main læ dabe davvegæccen Norgast. 
Namma daina læ, oaggo dagjat, atte 
dak læk baikkeolbmak, mutto i dađe 
æmbo. Daggar ædnamak, maina olmn§ 
i sate biebmat ovta daihe guokta gu- 
sa ja moadđe savca rasiguim, mutto 
fertte ruskit slænca, dagi]asid ja buok- 
§lai ruska gæc'os giđa, đaggar ædna- 
mak æi berri§ifSe goccuđuvvut baik-

ken. Avisain gal oidnu davja callu- 
juvvum, atte ollok læk, guđek æi ib- 
mer duktet ja  barggat ædnama nuft, 
atte dat sadda sigjidi avkken ja sisa- 
boatton. Gal monge jakain datn sæm- 
tna mangasa birra. Mutto mon die- 
đam maidai manga gieddegappalaga, 
gost olmus i sate buoredet gieeddes 
maggarge. Moft satta okŧa olmus vide- 
det baikes guovte bavte gaskast. Dat 
læ vægjemættom. Æ ra  lakai læ ænas 
oasest oarjeædnamiguim, gost jalgga- 
dasak læk nu vidak, atte calbme i 
oaine baljo gæcege. Ja  nubbe dat, i. 
dobbe barggujuvvu đu§§e olbmui fa- 
moiguim, gost adnujuvvu hæsta, bæld- 
damruovdde ja  raa§inak.

Dai nuortta baiki birra mon leg- 
jim callemen. Alo go okta olmai da- 
be riebma oastet ovta ædnambitta, de 
dam birra son i gulaskudđa æinbo go 
dam: Lægo dat bivddobaikke? Lægo
dobbe saidde-coakkasak, lægo đobbe 
luossabivddo j. n v. Ja  go son gulla, 
atte dat læ bivddobaikke, de son mak- 
sa dain oudast manga gærddai æmbo 
go baikke læ væra; dastgo son maksa 
mæra oudast æmbo go baike oudast. 
Daggar baikin, gost ohnu§ fertte jot- 
tet bivdo jage mietta ællamu§a ula- 
ijest, læ stuora oigusgollo.

Dam aiggai læk orrok juokke 
bavte gaskasŧ, gost veha§ge sa-ttek or- 
rot. As§e læ dat atte olbmuk lassa- 
nek jagest jakkai, ja ju o sa td á t  fertŧi- 
jek goit orromsaje valddef, erinoama- 
cet, go si læk naittalam ja læ akka 
ja manak.

W.

G ukkes gaska.
Æ đnam est bæivaci læ arvo mielde 20 
railjon mila. Okta jotteles olmai, gi 
va3ga 10 mila bæivest, agjanifce 6000 
jage, ouddalgo olle dokko. Jernbana,. 
mi jotta orostamkætta, darbasifce dam 
maŧkai 300 jage.

Loga dam!
Ovta Same-nieiddi læ must bi- 

gotnsagje. Gutte aigos, son callus 
munji,

Johan Sivertsen 
Sjaaholmen 

via Hatnmerfest.

Ale vajaldatte, mutto inuite 
fast åinggot ja đoallat 

„Sagai Muittalægje! “


